
§ 37 naapertorlugu apeqqut 2020-004-mut akissut

Eqqumiitsuliortut il.il. akileraarusiivigineqartarnerat pillugu Inatsisartut Suleriaasianni §
37, imm. 1 naapertorlugu apeqqummik Naalakkersuisunut nassiussivutit.

Apeqqut 1

Akileraartarnermut  Aqutsisogarfimmi  garasaasiakkut  atortorissaarutit  imatut
aaqgissuussaappat kisimiilluni erinarsortartutut nipilersortartutullu, timersornikkut
aliikkusersuisartutut, nipilersortartutut, atuakkiortutut, allatut tamatigut eqqumiitsuliortutut,

timersortartutut, aviisitigut allaaserinnittarnikkut, . eqqgartuussisutut, .

eqqartuusseqgataasutut illersuisutullu akissarsiat ataasiakkaarlugit immikkoortiterlugit
nalunaarsornegarsinnaallutik?

Apeqqut 1-imut akissut
Naamik.

Apeqqut 2

Aningaasarsianit akileraarutit aamma sulisoqarnermut akitsuutip akilersinneqartarneri
pillugit Namminersorlutik Oqartussat nalunaarutaat nr. 10, 20. september 2011-meersoq
naapertorlugu,  kisimiilluni  erinarsortartutut  nipilersortartutullu,  timersornikkut
aliikkusersuisartutut, nipilersortartutut, atuakkiortutut, allatut tamatigut eqqumiitsuliortutut,
timersortartutut, aviisitigut allaaserinnittarnikkut, eqggartuussisutut,
eqqartuusseqgataasutut illersuisutullu akissarsiat Aningaasarsiat A-fut isiginegarput.

a. Sooq aningaasarsiat taakku Aningaasarsiat A-tut isigineqarpat?

b. Aningaasarsiat taakku Aningaasarsiat B-tut isigineqalissappata
inatsisit atuuttut sorliit allanngorteqgaarneqartariagarpat?

c. Aningaasarsiat taakku Aningaasarsiat B-tut isigineqalissappata
nalunaarutit atuuttut sorliit allanngorteqqaarneqartariagarpat?

d. Aningaasarsiat taakku Aningaasarsiat B-tut isigineqalissappata
Akileraartarnermut Aqutsisogarfimmut ganoq tamanna
kingunegassava?

e. Aningaasarsiat taakku Aningaasarsiat B-tut isigineqalissappata
Nunatta Karsianut ganog tamanna kingunegassava?

f. Aningaasarsiat taakku Aningaasarsiat B-lut isiginegalissappata
Kommunit aningaasaqarnerannut ganog tamanna kingunegassava?

Apeqqut 2-mut akissut

2 a-mut:
A-nik B-nillu isertitat assigiinngissutaasa erseqgissarnissaat pisariagarsorinarpog.

A-nik isertitat isertitaapput akileraaruserneqgartussaatitaasut, A-nillu akileraarummik
ilanngaavigineqartussaasut. A-nik isertitat ilaatigut tassaapput inuit atorfimminnut
atatillugu sulinerminni aningaasanik ajunngitsorsiaat suulluunniit. Assersuutigalugu
taakku tassaapput akissarsiat, ajunngitsorsiat, agguagarsiat ikiuutisiallu taakkununnga
assingusut.

B-nik isertitat isertitaapput pisassat tunniunnegannginneranni akileraarutinik
ilanngaavigineganngitsut. B-nik isertitat nammineerluni  nalunaarutigalugillu
akileraarutinut akiligassartai isumagineqgartussaasarput.

Isertitat apeqqutini eqqartorneqartut akissarsianut, A-nik isataasunut,
assersuunneqarsinnaanerusutut nalilerneqarput. Tamatuma saniatigut allaffissornermi
nalunaarsuineq sulisitsisup nakkutigippagu akuusunut tamanut, tassani pisortatut
oqartussaasut ilanngullugit, pitsaanerpaajusutut nalilerneqarpog.

2 b-mut:

Allannguut  aningaasarsianit  akileraarutit aamma  sulisoqarnermut  akitsuutip
akilersinneqartarneri pillugit Namminersorlutik Oqartussat nalunaarutaat nr. 10, 20.
september 2011-meersup allanngortinneratigut pisinnaavoq.

2 c-mut:
2 b-mut akissut takuuk.

2 d-mut:

Qarasaasianut atortorissaarutinik, immersugassianik il.il. allanngortiterinermut kiisalu
ilitsersuutinik nutaanik suliagarnernut kiisalu innuttaasunik ingerlatseqatigiiffinnillu
ilitsersuinernut sulisunut saniatigut tiiminik atuinerussutissanut aningaasartuutegarnissaq
naatsorsuutigineqartariagassaagq. Aningaasartuutit taakku
aallarniutitutataasiaannartumik aningaasartuutaanerusussatut naatsorsuutiginegarpoq.

Tamatuma saniatigut B-nik isertitanik nakkutillinermi suliat A-nik isertitanik
nakkutillinermut sanilliullugit allaanerullutilu ogimaannerummata, annertunerusumik
nakkutillinissamut tiiminikingerlaavartumik atuinissaq naatsorsuutigineqassaagq.

2 e-mut:

§ 37 naapertorlugu apeqgqummut 2017-171-mut akissummi allassimasutut,
eqqumiitsuliornermik ingerlatsinermit akileraarutinik isertitanik immikkut naatsorsukkanik
Naalakkersuisut pigisaganngillat. Akileraartarnermut Aqutsisogarfiup inuit akileraarutaat
inuup normua, sulisitsisut il.il. aallaavigalugit nalunaarsortarpai, isertitaalu ataasiakkaat
sunik suliagarnermit isertaaneri nalunaarsortarnagit. Taamaammat isertitat ganoq
annertussusaat pillugu naatsorsukkanik tunniussisinnaasoqanngilaq — taamaammallu
aamma apeqqutigineqartut allanngornerata malitsisigisaanik iluanaarutit
apparsinnaanerannut missingiisinnaaneq pisinnaanngilag.

Akileraartartoq inummut nalinginnaasumillu ilanngaammit annertunerusumik ukiumut
isertitagassappat, B-millu isertitamut ilanngaatini atornagu (maanna ukiumut 5.000 kr.)
nunatta karsia inummut ataatsimut 5.000 kr.-t tikillugit akileraarusiinerup nalinganik
nalegartumik annaasagassaaq. Procenti akileraarusiissutaasoq kommuni akileraarfiup
suunera apeqqutaatillugu nikerarpog. 5.000 kr.-p 44 %-a 2.200 kr-ummat
paasissutissiissutigineqassaag.

Akileraarutinit  isertitat nunatta karsiata kommunillu agguartarmatigit, agguagarlu
kommuninut annerusumikpisarneranut oqaatigineqassaaq. Taamaalillunilu kommunit
iluanaarutikinnerulernermi annertunermik sunnernegassapput.

2 f-imut:
2 e-mut akissut takuuk.

Apeqqut 3

Kisimiilluni  erinarsortartutut nipilersortartutullu, timersornikkut aliikkusersuisartutut,
nipilersortartutut, atuakkiortutut, allatut tamatigut eqgqumiitsuliortutut aningaasarsiat
aningaasarsiat pissarsiariniarnerini aningaasartuutit peereerlugit akileraarutissartaasa 42
procentimit 15 procentimut apparneqarnerat pissappat;

a. Inatsisit atuuttut sorliit allanngorteqgaarneqartariagarpat?

b. Nalunaarutit atuuttut sorliit allanngorteqgaarneqartariagarpat?

c. Akileraartarnermut Aqutsisogarfimmut ganog tamanna
kingunegassava?

d. Nunatta Karsianut ganog tamanna kingunegassava?

e. Kommunit aningaasagarnerannut ganoq tamanna kingunegassava?

Apeqqut 3-mut akissut

3 a-mut:

Assersuutigalugu aningaasarsianit akileraarutit pillugit Inatsisartut inatsisaat nr. 12, 2.
november 2006-meersoq kingusinnerusukkut allannguutitalik, suliniutilli aamma immikkut
inatsisikkut maleruagassiuunneqarsinnaanera eqgarsaatiginegarsinnaavoq.

Tamatuma saniatigut akileraarusersuinermik  aaqgissuussinerup  akileraarutinik
akitsuutinillu akileeqqusineq pingaarnertut suliassarigaa oqaatigineqassaaq, tamannalu
politikikkut pisortat aningaasartuutaannik aningaasalersuinissamut pisariagartutut
isigineqartoq oqaatigineqartariagarpog. Eqqumiitsuliornermik ingerlatsinerup pisortanit
ikorfartornegarnera akileraarusersuinermik aaqqissuussinikkut pissanngilluinnarpoq,
taamaattoq togqgaannartumik erseqqgissumillu aningaasanut inatsimmi tapiissutinut
aningaasaliissutitigut ogartussaagataanermi ersarissumik paasiuminartumillu
ingerlatsinerup  ilaatut  pissalluni.  Akileraarusersuinermut  aaqqissuussinikkut
eqqumiitsuliornermik  ikorfartuineq innuttaasunut - politikikkullu  aalajangiisartunut
aningaasartuutivinnik toqqorterinermut ilapertuuttarmat maannangaaq erseqqissumik
nangaasaarutigineqartariagarluni.

3 b-mut:

Maanna nalilerneqgarpoq nalunaarutit atuuttut allanngortinneqarnissaat
pisariagartinneqanngitsoq, kisiannili suliniut pillugu pisut apeqqutaatillugit nutaamik
nalunaarusiornissaq pisariaqalersinnaavog. Taamaaliornermi pingaarnertut inatsimmi
toggammavissiinerup ganoq pinera tamatumani apeqqutaajumaassaaq. 3 a-mut akissut
innersuussutigineqarpoq.

3 c-mut:

Eqqumiitsuliornermik suliagarnermit isertitanillu allanit inuit isertitaasa eqgortumik
agguarneqarnissaat qulakkeerniarlugu akileraarusersuinermik kukkunersiuinermillu
suliagarnermut sulisut tiimiisa annertuumik amerlinegarnissaat naatsorsuutiginegassaag.

Tamatuma saniatigut qarasaasianik atortorissaarutinik, immersugassianik, ilitsersuutinik
il.il. nutartertariagartussanut allannguinermut aningaasartuutegartogassaag.

§ 37 naapertorlugu apeqqutip 2017-171 akineqarnerani allassimasutut, suliniut
akileraartartut tamarmik isertitaasa sulianut agguarlugu naatsorsorneqgartalernissaanik
pisariaqartitsissaaq, tamannalu ilaatigut sulisitsisut tamarmik ataasiakkaat isertitaasa
suliat  suussusiannut = agguarlugu  nalunaarsuisalernerannik  nassatagassaagq.
Peqgatigisaanik  akileraartartut isertamik  tamakkiisumik  ilaannakortumilluunniit
appasinnermik akileraarusernissaanik kissaateqartut, nammineq
nalunaarsorneqarnissaanut isumaginissaa qulakkiissavoq. .

Taamattaaq "kisimiilluni erinarsortartutut nipilersortartutullu, timersornikkut
aliikkusersuisartutut, nipilersortartutut, atuakkiortutut, allatut tamatigut eqqumiitsuliortutut”
ganoq paasineqartariagarnerat erseqgissarneqgartariagassaaq, tassani eqqumiitsuliap
ganorpiaq paasineqartussaanera ilanngullugu, taamaalillunilu gaqugukkut
eqqumiitsuliortup  isertitaasa eqqumiitsuliornermit isertitaannginneri ilanngullugit.
Eqqumiitsuliortutut  taaguuteqarneq  immikkut illersugaanngilag, taamaammallu
kinaluunniit imminut taamatut taasinnaavoq.

Akileraartarnermut  inatsisip  atortinnegarnissaa akileraartarnermi  ogartussaasut
suliassaraat. Akileraartarnermut ogartussaasut arlaannaannulluunniit
attuumassuteqanngitsumik ~ eqqumiitsuliatut  sanaat taamatut piumasaqaatinik
naammassinninngitsut pitsaassusaannik nalilersuinissaminnik ajornakusoortitsissapput.
Taamaalilluni eqqumiitsuliortunut iluaqutsiisumik nalaatsortumik kinaassusersiortumillu
akileraarusersuinermik malittarisassat atuutsilersinneqarnissaat aarlerinaateqarpoq,
taamaaliornerlu  akileraartarnermik  oqartussaasut suliaasa ataqgineqarnerannut
iluagutaananilu inunnut suliaminnik eqqumiitsuliornermik suliagarnermeersuunngitsutut
naliliiffigineqartunut naapertuilluartumik iliorfigineganngitsutut misigisunut
iluaqutaassanngilagq. Tamatuma malitsigisaanik Akileraartarnermut
Siunnersuisogatigiinnut naammaygittaalliuutit amerlinissaat taamaalillunilu isumalluutinik
atuinerulernissaq naatsorsuutiginegartariagassaagq.

3 d-mut:
2 e-mut akissut takuuk.

3 e-mut:
2 e-mut akissut takuuk.

Naggasiullugit oqaatigiumasat
Apeqqutinnut tunngavilersuutinni apeqgqummik ima ogaasertalimmik nutaamik aperivutit:

"Paatsuungassutigineqaleqgavoq CVR.NR. sumut atornegassanersoq.
Taamaattumik pisariagarsorinarsivog CVR.NR.-ip. aamma Aningaasarsianit
akileraarutit aamma sulisogarnermut akitsuutip akilersinneqgartarneri pillugit
Namminersorlutik Ogartussat nalunaarutaat nr. 10, 20. september 2011-meersoq
§ 7 imm. 8 malillugu nipilersortartut eqqumiitsuliornerullu silarsuaata iluani
ingerlatagartut aningaasarsiat akileraarutaanniit A-nit
akileraarusernegartussaanerat imminnut ganoq attuumassuteqarnersut; CVR.NR.-
lik aningaasarsiat A-nit akileraaruserneqassava? Imaluunniit naamik?”

Tassunga ilanngullugu CVR-imik normogarneq pissutigiinnarlugu isertitat suulluunniit
ganoq akileraaruserneqgartarnerat pineq ajormat erseqqissaatigineqassaaq. § 37
naapertorlugu apeqqummut 2017-174 akissut, pissutsit taaneqartut itisilerneqgarfigisaat
innersuussutigineqarpog.

Inussiarnersumik inuulluagqusillunga

ittus Qujaukitsoq

